
Kluba programo:
Novembro:
5. LVS: Anna Striganova. Fabeloj kaj

desegnaĵoj.
12. LVS: Orlando Raola: Fiziko kaj kemio ĉiam

estas farataj laŭ la plej simpla maniero, laŭ la
konsilo de Ejnŝtejno.

19*. LEK: Nina Daniljuk: Lesja Ukrainka en la
mondo de tradukoj: verkoj en Esperanto.
Ĉe Highbury view - La prelego videblos en la
ĉambro per Zoom
(18:00h Konsilantara Kunveno*).

26. LVS: Martin Ptasinski: Projekto de
Zamenhof: reformita Esperanto.

Decembro:
3. LVS: Valere Doumont: Verdaj Skoltoj.
10. LVS: Bet Boon: Nekonataj leteroj de

Zamenhof.
17*. LEK: Zamenhofa Vespero: monologo pri

Zamenhof de Georgo Handzlik kaj kelkaj kantoj.
Ĉe Highbury view - La prelego videblos en la ĉambro
per Zoom

24. Neniu programo.
31. Neniu programo.

Lokoj, horaroj kaj aliaj informoj:
LEK kunvenas vendredvespere. La plejmulto de la kunvenoj
estas virtualaj kaj okazas per la reta sistemo Zoom,
komenciĝante je 19h (UTC) sed ni komencas okazigi kelkajn
fizike ĉeestajn renkontiĝojn. En la programo, ili estas
markitaj per asterisko (*). Dum tiuj kunvenoj, eblos spekti la
prelegojn ankaŭ en la kunvenejo, kiu troviĝas ĉe Highbury
View, 89 Ronalds Road, London, N5 1XQ.

Bonvolu plulegi en la sekva paĝo por ekscii kiel atingi
Highbury View.
Novaj spektuntoj de la Zoom-kunvenoj bonvolu peti ligilon al
la proksim-vendreda renkontiĝo de
lek.sekretario@gmail.com.

Haveblas ankaŭ, ĉe Jutubo, registraĵoj de prezentoj jam
okazintaj. Bonvolu viziti espinfo.org/lekrano

Mesaĝo de la prezidanto:
Karaj LEK-anoj,

La vivo iom post iom revenas al iu speco de
“normaleco”. Pli kaj pli da kunvenoj/koncertoj/
konferencoj ktp. jam okazas fizike (kun maskoj aŭ
ne). Antaŭ kelkaj tagoj mi partoprenis la unuan
fizikan kunvenon de mia ŝatata klubo de legantoj
(ukraina) kaj spertis grandan ĝojon revidi legemajn
amikojn post longa longa tempo. Do ankaŭ LEK
jam planis du fizikajn kunvenojn ĉi-jare: Novembro
19-an kaj Decembro 17-an (vidu la programon). Kaj
la kunvenejo estas jam elektita (vidu la mapon). Mi
mem kelkfoje vizitis la kunvenejon (antaŭ la
pandemio) kaj trovis ĝin tre plaĉa kaj bonveniga,
laŭ mi pli ol Diorama, pli proksima al aliaj
klubanoj kaj, kio plej gravas en nia financa situacio,
ĝi estas malpli kosta ol la antaŭa.

Retkunvenoj havas siajn proprajn avantaĝojn: eblas
altiri elstarajn prelegantojn el aliaj landoj kaj babili
antaŭ kaj post la prelego kun diverslandaj
partoprenantoj. Mi mem ĵus spertis kiom tiuj
kunvenoj gravas al mi! Dum tri semajnoj mi
baraktis kun teknikaj problemoj (neeblo aliĝi al la
interreto hejme) kaj ne povis aliĝi al kutimaj
vendredaj kunvenoj. Feliĉege ambaŭ kluboj - LEK
kaj nia amika ‘Verda Stelo’ en Antverpeno -
registras ĉion, do se teknikaĵoj paneis au familiaj aŭ
laboraj cirkonstancoj ne permesis aliĝi al iuj
kunvenoj - Jutubo helpas kiam ĉio estas riparita. Mi
forte rekomendas spektadon de la prelego de
Trezoro Huang Yinbao pri la Unesko-kampanjo de
UEA, ja ĝi rilatas nin ĉiujn. Kiel ni helpu al Unesko
vidi la valorojn de Esperanto kaj enkonduki la
Internacian Tagon de Esperanto mondskale.

Kaj laste: jena "persona atingeto”. Foliumante
numeron de “The Times” (la 11an de Oktobro) mi
tuj rimarkis ion tre konatan: la verdan standardon!
La demando 15 de la ĉiutaga kvizo (kompilita de
Olav Bjortomt) estis jena: “Which international
movement’s flag, featuring the Verda Stelo, is
pictured?" Mi fotis la paĝon kaj metis ĝin en mian
Pepilon. Kaj la pepo kreis iom da bruo, kun multaj
‘ŝatoj’, ‘repepoj’, komentoj kaj ŝercoj! Ĉu ni
proksimiĝas al la Fina Venko?

Mi ne scias ĉu la fina venko ekzistas se io estas
viva. Kaj Esperanto certe estas viva lingvo! Kaj ĉio
viva evoluas kaj ŝanĝiĝas.

Ĝis la revido en nia nova kunvenejo fizike en
Novembro - kun novaj ideoj kiel pli bone argumenti
por Esperanto kaj multaj multaj aliaj!

Amike
Olga Kerziouk

Bulteno de la
Londona

Esperanto-Klubo
Novembro - Decembro 2021www.espinfo.org/lek



Tio, kion Zamenhof kaj la mondo atendas de ni
Karaj membroj, la konsilantaro estas finpretiganta
la laborplanon por la nova jaro, sed sen granda
partopreno de la membroj. Sed mi esperas, ke
venontjare estos tre pli granda partopreno en la
laboroj de la klubo. Por helpi iri al tio, mi
reproponas ĉi tie la saluton de Zamenhof al la
Londona Esperanto-Klubo de la 12-a de januaro
1904-a, kiu klare montras kiuj estas niaj centraj
taskoj eĉ post pli ol jarcento.

Amike
Renato Corsetti

Gramofona parolado de Zamenhof okaze de
la unua datreveno de la fondo de la Londona
Esperanto-Klubo:

“Estimataj sinjorinoj kaj sinjoroj! — Ne havante la
eblon partopreni persone en la unua jarkunveno de
la Londona Klubo Esperanta, mi sendas per
fonografo mian koran saluton al ĉiuj partoprenantoj
en la kunveno. En mia imago mi prezentas al mi, ke
mi sidas nun inter vi, estimataj anglaj amikoj de la
ideo de lingvo internacia, kaj mi ĝojas kun vi pro la
belaj fruktoj, kiujn via energia laborado donis en la
daŭro de la foririnta jaro.
Antaŭ unu jaro nia afero estis ankoraŭ tre malmulte
konata en via lando, kaj nun ni havas en via lando
jam tre multe da varmegaj kaj sinceraj amikoj, ni
havas diversajn klubojn de esperantistoj, ni havas
konstantajn kursojn de Esperanto, ni havas belan
gazeton esperantan.
Preskaŭ ĉio estas frukto de laborado de la klubo
Londona, kiu povas esti fiera je la rezultatoj de sia
unujara penado. Al la noblaj kaj energiaj
konduktantoj kaj laborantoj de la Londona Klubo
Esperanta nia afero ŝuldas koran dankon.
Parolante pri la sukcesoj de la klubo Londona, mi ne
devas forgesi pri tiu malgranda rondeto esperantista
en Keighley, kiu metis la komencon por nia afero en
Anglujo. Nian koran saluton al la
esperantistaj Kiĥlianoj! La laboradon de la Londona
Klubo Esperanta la tuta mondo esperantista
observas kun granda intereso. Ni ĉiuj esperas kaj
antaŭsentas, ke pli aŭ malpli frue Londono fariĝos
unu el la plej gravaj centroj de nia afero por la tuta
mondo. Londono longe dormis, sed kiam ĝi vekiĝos,
tio estos de leono. Potenca voko iros el Londono kaj
ĉiam pli kaj pli sonados kaj resonados en ĉiuj partoj
de la mondo. Kun atento la popoloj aŭskultados la
voĉon venantan el la potenca centro de la angle-
parolantaj regionoj. Kiam pri frateco de popoloj kaj
pri neŭtraleco de internaciaj rilatoj ekparolos tre
potenca popolo kiel la angla, la mondo aplaŭdos kun
entuziasmo, kaj tiu sankta afero, por kiu ni batalas,
ekmarŝos rapidege.
Esperantistoj en Londono, esperantistoj en Anglujo,
laboru kuraĝe kaj energie. Malfacila, tre malfacila
estas la semado, sed dolĉaj kaj benitaj estos la
fruktoj. Granda kaj grava estas via rolo. La tuta
mondo esperantista rigardas vin kaj multe de vi
esperas.”

Lazaro Ludoviko Zamenhof

GRAVA ANONCO:
La klubo provas rekomenci siajn ĉeestajn

kunvenojn unu fojon monate. Dum ĉi tiu jaro oni
kunvenos la 19-an de novembro kaj la 17-an de
decembro de la 7-a posttagmeze ĝis la 9-a. Ni kaj
spektos la programon en Zoom interkonsentita

kun Antverpeno kaj poste libere babilos.
La 19-an de novembro inter la 6-a kaj la 7-a

okazos en la sama loko kunveno de la
konsilantaro.

La nova kunvenejo troviĝas ĉe Highbury View,
89 Ronalds Road, London, N5 1XQ.

Vidu mapon por ekscii kiel atingi la kunvenejon
de la metrostacio ‘Highbury & Islington’. Temas
pri pli-malpli 10-minuta piedirado. Por eniri la
kunvenejon, oni bezonas enirkodon. Bv. kontakti
la sekretarion por havi ĝin se vi intencas ĉeesti.
Ekster la enirejo estos afiŝo kun kontaktonumero
por tiuj, kiuj hazarde alvenos sen la enirkodo.
Kiel atingi Highbury View:
Metrostacio: Highbury & Islington (linio ‘Victoria’)
Fervojo: London Overground (Highbury &
Islington) kaj Great Northern (Highbury &
Islington aŭ Drayton Park).
Autobusoj: 19, 263, 271, 30, 43

Mapo:

Londona Esperanto-klubo

Page. Maurizio Giacometto (Kompilisto de la
Bulteno).

Programo), Arturo Prent (Kasisto), Anica Page
(Vicprezidanto), Renato Corsetti (Sekretario kaj
Bodineau (Vicprezidanto), Matt Peperell
Konsilantaro: Olga Kerziouk (Prezidanto), Anthony
Vicprezidantoj: Heleno Fantom, Joyce Bunting.

(Registristo), Antony Rawlinson, Phil Housley, Terry

Honora Prezidanto: Prof. John Wells; Honoraj
Funkciuloj


